
 Bu gün Birləşmiş Millətlər Təşkilatının Baş Katibinin Məcburi Köçkünlərin İnsan Hüquqları üzrə Nümayəndəsi cənab Valter Kalin aşağıdakı bəyanatla çıxış etmişdir:


“Bu günədək Azerbaycan Hökumətinin məcburi köçkünlərin problemlərinin həllində göstərdiyi səylər və nailiyyətlər valehedicidir, lakin köçkün düşmüş əhalinin yaşayış şəraitlərinin yaxşılaşdırlması istiqamətində bir sıra mühüm işlər hələ də görülməlidir”- Azərbaycana səfərini başa çatdıran BMT-nin Baş Katibinin Məcburi Köçkünlərin İnsan Hüquqları üzrə Nümayəndəsi cənab Valter Kalin demişdir. Səfər zamanı cənab Kalin Bakı, Sumqayıt, Biləsuvar, İmişli və Sabirabadda olmuşdur. 

“Azərbaycan dünyada mövcud olan məcburi köçürülmə hallarının ən ciddilərinin birindən əzab çəkir” Nümayəndə demişdir. “Qəbul edilməlidir ki, mənim sələfim, BMT-nin Baş Katibinin Məcburi Köçkünlər üzrə Nümayəndəsi cənab Frensis Denq Azərbaycana 1998-ci ildə səfər etdiyi zamandan indiyədək məcburi köçkünlərin  siyasi, mülki, sosial və iqtisadi hüquqlarının qorunmasında real irəliləyiş əldə olunmuşdur”.   

Nümayəndənin bütün həmsöhbətlərinin əsas istəyi münaqişənin vaxtında, dinc yolla, köçkünlərin öz evlərinə və kəndlərinə qayıtmağa imkan yarada biləcək həllindən ibarətdir. Nümayəndə Höküməti və beynəlxalq icmanı bu məqsədə nail olmaq üçün öz səylərini davam etməyə çağırmışdır. O, Azerbaycan Hökumətinin öz torpaqlarına qayıtmaq istəyən köçkünlərin son nəticədə geri dönməsi və onların cari köçkün vəziyyətində yaşayış şəraitlərinin təxirəsalınmadan yaxşılaşdırılması qarşılıqlı ziddiyət təşkil etməməsinə əsaslanan mövqeyinə şərik olmuşdur.   

Nümayəndə demişdir ki, o, köçkünlərin həyatlarının on ildən çoxunu acınacaqlı vəziyyətdə yaşadığı ən pis düşərgələrin bəzilərinin nəhayət ki bağlanmasından, və bu düşərgələrin sakinləri üçün yeni tikilmiş qəsəbələrdə daha ləyaqətli yaşayış şəraitinin yaradılmasından razıdır. Nümayəndə Hökumətin qalan çadır düşərgələrinin də bu ilin axırına kimi bağlanması planını dəstəkləmişdir.   
Cənab Kalin həmçinin ümid etmişdir, ki Hökumət bu istiqamətdə öz səylərini davam edəcək: “On minlərlə Azərbaycan köçkünü hələ də yarı dağılmış, həddindən artıq darısqal, sanitariya baxımından qətiyyən tələblərə cavab verməyən kollektiv sığınacaqlarda yaşayır”. Köçkünlər qarşısında ciddi məsuliyyət daşıyan və beynəlxalq standartların qəbul etdiyini élan edən Hökuməti olan səxavətli və rifahı getdikçə artan cəmiyyət üçün köçkünlərin əzab-əziyyəti artıq qəbuledilməz olmalıdırlar. 

Müxtəlif qəsəbələrdə, köçkünləri dinləyərək, Nümayəndədə elə təəssürat yarandı ki, onların əsas ehtiyacları əhəmiyyətli dərəcədə təmin olunmuşdur. İndi ən əsas məsələ  köçkünlərin məşğulluğunu təmin etməkdir. Köçkünlərin yaşadığı yerlərdə, ölkənin digər hissəsi ilə müqayisədə, iş tapmaq daha çətin idi, çünki çox vaxt bu yaşayış məntəqələri yerli bazarlardan təcrid idi və bəzi hallarda kənd təsərrüfatı ilə məşğul olmaq mümkün deyildi. Bu səbəbdən, Nümayəndə Hökumətin məcburi köçkünlük qurbanlarına aylıq maddi yardım və maliyyə köməyinin davamlı şəkildə göstərilməsinin vacibliyini vurğulamışdır. Cənab Kalin dövlət orqanlarını köçkünlərin iqtisadi cəhətdən özünə-arxalanmasını təmin edən proqramların gücləndirilməsinə və genişləndirilməsinə, onların yenidən cəmiyyətin fəal və məhsuldar üzvlərinə çevrilməsinə real imkan verməyə çağırdı. “İllər boyu kənardan edilən köməkdən asılı olan insanlar, öz torpaqlarına qayıtdıqda çətin ki öz şəhərlərini və kəndlərini yenidən qurmaq üçün tələb olunan səriştələri tətbiq edə bilsinlər” Nümayəndə əlavə etmişdir.      
BMT-nin Məcburi Köçkünlük üzrə Rəhbər Prinsiplərə uyğun olaraq, bu sahədə milli siyasət məcburi köçkünlərin özləri ilə geniş məsləhətləşmələr əsasında hazırlanmalıdır, Nümayəndə demişdir. Digər ölkələrin təcrübəsi göstərir ki, məcburi köçkünlərin qayıdış və yenidən məskunlaşmanın planlaşdırılması prosesinin ilkin mırhələsindən başlayaraq iştirakı təmin olunduğu halda, onların problemlərinin həlli daha səmərəli və davamlı olur. 
Qalan problemlərin həllini tapmaqda Azərbaycan Hökumətinin nümayiş etdiyi əzmkarlıq Nümayəndədə nikbin əhval-ruhiyyə yaratmışdır. O, beynəlxalq və qeyri hökümət təşkilatları Azərbaycan Hökumətinin səylərinin dəstəklənməsini davam etdirməyə çağırdı.  


